COMUNICAT STAMPE

CJARTE EUROPEANE DES LENGHIS REGJONALS E MINORITARIIS

BRUXELLES E CRIDE AE ITALIE

Tal Parlament european si a fevelat de lenghe furlane
La UE: “O sin dafr a tigni di voli lis politichis di tutele”

Udin, ai 6 di Jugn 2013 - "Daspo vincj agns de adozion de Cjarte europeane des
lenghis regjonals o minoritariis la Italie no le a ancjemo ratificade. E je une
situazion che il Guvier al a di risolvi in curt".

La coincidence jenfri la cridade che e rive di Bruxelles, di bande dal
vicepresident de ong di rapresentance des minorancis te UE, Davyth Hicks, in
ocasion de cunvigne "Regional languages in the polices of the European union
and its member States" tal Parlament european e lis celebrazions pal vincjesim
de Cjarte europeane des lenghis minoritariis al € incindios.

Di fat, propit cuant che dapardut si inmanein manifestazions par celebra
I'aveniment, in Europe si domandin cemt mai che in Italie nol sedi ancjemo
ratificat il tratat internazional che al e bielza jentrat in vigor in 25 Stats
europeans.

A ricuardalu al e stat propit ir ancje il finlandés poliglot - dis a son lis lenghis che
al fevele - Johan Haggman, coordenaddr dal grup de Comission europeane che si
ocupe di multilinguisim.

Haggman, che al a fevelat ae cunvigne inmaneade de Regjon polache de
Pomeranie in colaborazion cu la Regjon Frilil Vignesie Julie par vie dal ufici di
colegament di Bruxelles, al a confermat la grande atenzion pe situazion de
lenghe furlane, che, al a garantit, "e ven tignude di voli in maniere costante dal
Comissari european pal multilinguisim”.



In cont di chest, al e stat il diretér de ARLeF, William Cisilino, a spiega in maniere
puntual il percors normatif puartat insom de Regjon Frifil Vignesie Julie a pro de
tutele dal furlan.

"La promozion des minorancis linguistichis - al a rilevat Cisilino - e deventara
simpri plui impuartante te suaze des politichis europeanis dal avigni, tant al e
vér che aromai lis lenghis minoritariis a puedin jentr3, cu la stesse dignitat di
chés altris in ducj i programs di finanziament de UE. Par cheste reson al &
strategjic instaura rapuarts di colaborazion produtifs cu lis organizazions che a
son dongje des istituzions europeanis, tant che il European Language Equality
Network (ELEN)".

Propit il vicepresident di ELEN, Hicks, al a anunciéat che la rét e promovara une
domande par riva a vé liniis di finanziament di pueste cul fin di pandi l'(s des
lenghis minoritariis e regjonals in Europe e al a ilustrat la propueste di istituzion
di un Osservatori su lis politichis di tutele.

In particolar, al e stat une vore interessant il confront jenfri la situazion de
lenghe furlane cun ché casubiane presinte in Pomeranie. La analisi che e a metit
a confront la situazion sociolinguistiche e a mostrat une vore di afinitats.

La normative regjonal di tutele fate buine dal Voivodat - che e a introdusfit
I'insegnament veicolar a scuele - e a provocat un grant risultat di sensibilizazion
publiche in p6c timp: dis agns za fa i fevelants a jerin 50 mil, tal ultin censiment
dal 2011 a son stats 200 mil chei che a si son declarats cun braure di lenghe
casubiane.

